
अतारांकित प्रश्‍न सं. 517 
14 दिसम्‍बर, 2018 को उत्‍तरार्थ
विषय:
 कार्बन उत्सर्जन कम करने के लिए खेती के तरीके में बदलाव
517. 
श्री लाल सिंह वड़ोदियाः
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि सरकार खेती के तरीके में बदलाव कर कार्बन उत्सर्जन घटाने पर विचार कर रही है; और
(ख) यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?
उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)
(क) एवं (ख): जी हां। 
इस संबंध में महत्‍वपूर्ण कार्यकलापों में राष्‍ट्रीय कृषि विकास योजना (आरकेवीवाई) के तहत फसल विविधीकरण कार्यक्रम सहित  राष्‍ट्रीय खाद्य सुरक्षा मिशन (एनएफएसएम) और पूर्वोत्‍तर भारत में हरित क्रान्‍ति लाना (बीजीआरईआई) हैं। अन्‍य सहायक कार्यक्रम यथा मृदा स्‍वास्‍थ्‍य कार्ड (एसएचसी), परम्‍परागत कृषि विकास योजना (पीकेवीवाई), वर्षा सिंचित क्षेत्र विकास (आरएडी), कृषि वानिकी उप मिशन (एएसएमएएफ) और राष्‍ट्रीय सतत कृषि मिशन के तहत राष्‍ट्रीय बांस मिशन (एनबीएम), राष्‍ट्रीय जलवायु परिवर्तन कार्य योजना का भी कार्यान्‍वयन किया जा रहा है। कार्बन उत्‍सर्जन घटाने वाली मृदा एवं फसल प्रबंधन प्रक्रियाओं के उदाहरण निम्‍नलिखित हैं: 
i. प्रतिरोपित धान के विकल्‍प के रूप में चावल सघनीकरण प्रणाली (एसआरआई) के अंतर्गत क्षेत्र बढ़ाना। 
ii. हर मेड पर पेड़ के उद्देश्‍य के साथ राष्‍ट्रीय खाद्य सुरक्षा मिशन, पूर्वोत्‍त्‍र भारत में हरित क्रान्‍ति लाना (बीजीआरईआई) और कृषि वानिकी उप मिशन (एसएमएएफ) के तहत वृक्षारोपण किया जाता है। 
iii. प्रधानमंत्री कृषि सिंचाई योजना (पीएमकेएसवाई) के अंतर्गत ‘’प्रति बूंद अधिक फसल’’ के उद्देश्‍य के साथ कुशल सिंचाई प्रणाली को बढ़ावा देना।
iv. चावल अवशेषों को जलाना रोकने के लिए चावल फसल के खेत में खड़े अवशेषों में रबी फसल के रोपण की सुविधा देने वाले जीरो टिलेज ड्रिल मशीनों और अन्‍य अवशेष प्रबंधन उपकरणों का विकास। 
v. यूरिया की नीम कोटिंग का अनिवार्य बनाना। 
vi. वैकल्‍पिक नम एवं शुष्‍क, चावल खेती की सीधी चावल बिजाई प्रणाली, नाइट्रोजन उर्वरकों के धीमे उत्‍सर्जन का उपयोग, समेकित पोषक तत्‍व प्रबंधन प्रणालियां, लीफ कलर चार्ट आधारित नाइट्रोजन अनुप्रयोग, यूरिया सुपर ग्रेन्‍यूल का उपयोग आदि।  

